
HEESTII SOOMAALI BAAN AHAY!

Sinnaantaan la magac ahay Nabaddaan u sahanshaa
Sankuneefle ma oggoli Colaaddaan ka salalaa
Inuu iga sareyn karo Sooma jeesto goobaha
Anna garasho sogordahan Ninka nabarka soo sida
Sooryo ruux ugama dhigo Gacantiisa kama sugo
Soomaali baan ahay! Soomaali baan ahay!
Inkastoon sabool ahay Nin | sigay ma nabad galo
Haddana waan sariigtaa Nin isugeyna maba jiro
Sacabbada ma hoorsado Libta weli ma sii deyn
Saaxiib nimaan nahay Gardarrada ma saacido
Cadow...ga lama simo Nin xag lehna cid lama simo
Soomaali baan ahay! Soomaali baan ahay!

SAARKII ( KAANA SIIB KANNA SAAR) EE ALLAHA U NAXARIISTEE ABWAAN CABDULLAAHI SULDAAN TIMA
CADDE.

soomaaloo calan taagta in kalaanan saxaynnine safrad laygama yaabo
saakay noogu horreyso saddex wiig iyo maalmo sari mayso naftaydo e
in sidayda tihiin iyo haddaan soor cuni waayo saaxirkii kala guurraye

sarreeyow ma nusgaamow
an siduu yahay eego e
kaana siib kanna saar

ka siddeetan sabaan
calankaannu sugeynnaye
sahankiisa ahaynow
seermaweydo hillaacdayow
sagal maanta darroorayo
siigadii naga maydhayow
sagdhexaannu ahaynne

kii soo saaray cadceeddow
samada kii u ekaaye
xiddigaa mid la siiyow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

saalixiinta Islaamku

sirta kay ku arkeenow
saahidiinta Quraanka
subcisaa Jimcayaashiyo
sibyaanta iyo haweenku
calankay sahadsheenow
cidina kaanay na siinine
Saadir noogu yaboohayow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

sankuneefle dhammaanti
khalgiga kii u sinnaayee
mid saaxiib la ahaynow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

kii saaciddada keenayow
sedadu kay ku xidhnaydow
sallaankii istiglaalkow
seyruugii Afrikaadow
siraadkii na iftinshaye
Soomaaloo dhan xorreeyayow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar
faralka iyo Sunnaha

waxii diinta ku saabsan
cadna kii saddexeeyayow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

kii gumeysiga saaraye
isticmaarki sumeeyaye
seedihii kogsanaa iyo
seetadii nhaga gooyayow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

Soomaaloo is cunaysa 00
isa seegan dhammaannoo
saqda gaylo dhawaaqdiyo
sulub laysu cabbaystiyo
hadba soof la xabbaadhiyo
sarraaraa demin weydey
kii laydhiisu na saagdayow
kii sadgeeyey qabaa’ile
(isu saaray gacmaayee)
saf walaala ka yeelayow
saaxirkii kala guurraye
sarreeyow ma nusgaamow

oo gll yadidl e gadsge 3 il (o

PRENY]

an siduu yahay eego e
kaana siib kanna saar

nimankii na siraayaye
waax-waax noo kala saaftaye
solanaayay cadkeenna
innagoo dhexda suunku
sabarkeenna garqooray

kii sadkeenna cunaayay
sarartiisa ka muugdaye
surwaalkii ka yaraadaye
daaro loo sibidheeyiyo
sariiraa lagu seexdiyo
kabadh suuf laga buuxshiyo
mid baabuurka safeeyiyo
sagaal booy iyo kuug iyo
aayad saarta carruurtiyo
weliba seeska lahaa

kii sabaanka u laabayow
saaxirkii kala guurraye
sarreeyow ma nusgaamow
an siduu yahay eego e
kaana siib kanna saar

sooljarkaa hubka gaataye
intuu soodhka ku taagay
u diyaara salaantiyo
saraakiisha amraysaay
sifihii isticmaarka

ka siyaadiya maanta
sibilkeennaan ag joogow
sibirtiisa istaaga

nin walbaa sigib beelo
sarrow taaga gacmaayo
sacabka isku garaaca o
nin walbaa saddex goor
Subxaanow waa mahaddaa
dheh!

